
Os ydych yn byw mewn tref neu ddinas ym Mhrydain heddiw, byddwch yn &l pob
tebyg yn dal i weld coed yn eich bywyd bob dydd. Efallai eich bod yn ymwybodol
o ymdrechion i gynyddu nifer y coed o’ch amgylch. Ond a allwn ni mewn
gwirionedd alw casgliad o goed ar hyd strydoedd, ac mewn parciau a gerddi, yn
goedwig drefol?

6000 o flynyddoedd yn &I, byddai'r rhan fwyaf o Brydain wedi'i gorchuddio &
mosdig o goetiroedd a rhosydd agored, ynghyd & chorsydd a glaswelltiroedd.
Byddai bleiddiaid, eirth a lyncsod wedi crwydro'r dirwedd, ochr yn ochr & bywyd
gwyllt mwy cyfarwydd. Wrth i boblogaethau dynol ehangu a chyflwyno
amaethyddiaeth, cliriwyd coedwigoedd i wneud lle i dda byw a chnydau.

Roedd aneddiadau wedi ehangu q, dros y milenia dilynol, fe'u datblygwyd yn drefi
ac yn ddinasoedd. Cafodd cigysyddion mawr eu hela hyd ddifodiant, tra collwyd
llawer o rywogaethau eraill o anifeiliaid a phlanhigion wrth i'r dirwedd newid.

Heddiw, er mai dim ond 6% o'r tir ym Mhrydain sy’n ardaloedd trefol, mae bron i
85% o'r boblogaeth yn byw mewn trefi a dinasoedd. Erbyn hyn, mae’r coed
hynafol a fu unwaith yn gorchuddio llawer o Brydain yn gyfran fechan o’r dirwedd,
a hyd yn oed yn llai yn yr ardaloedd trefol hyn.

Os ydych yn byw mewn tref neu ddinas ym Mhrydain heddiw, byddwch yn &l pob
tebyg yn dal i weld coed yn eich bywyd bob dydd. Efallai eich bod yn ymwybodol
o ymdrechion i gynyddu nifer y coed o’ch amgylch. Felly, wrth blannu rhagor o
goed ynddynt, a allai dinasoedd ddod yn goedwigoedd unwaith eto? Yn hytrach
na dweud — eich bod yn byw mewn tref, a allech chi un diwrnod ddweud eich bod
yn byw mewn coedwig drefol?



Mae amodau trefol yn anodd i'r mwyafrif o bethau byw, gan gynnwys y coed sy’'n
byw yn y lleoedd hyn. Mae ehangu trefol yn arwain at golli cynefin hefyd, ac er
bod y ganran o fannau trefol yn fach, mae'r effaith yn fawr.

Meddyliwch am draffordd nad yw ond yn tua 30 metr o led efallai, ond sy’'n
cynhyrchu llygredd o ran golau, aer a swn, ac sy'n gweithredu fel rhwystr marwol
ar gyfer bywyd gwyllt, sy'n rhedeg am ddegau neu gannoedd o filltiroedd.

Hefyd, mae lefelau nitrogen uchel o fygdarth yn liwytho priddoedd & maetholion
sy’'n hybu ambell rywogaeth sy’n tyfu'n gyflym, tra bo rhywogaethau sy’n anodd
i'w sefydlu, ac sy'n tyfu'n araf, yn cael eu gwthio allan.

Mae ardaloedd trefol hefyd yn dueddol o fod yn boethach ac yn sychach na rhai
gwledig, ac mae cynefinoedd ar chwdl, a'r rheiny wedi'u rhannu gan arwynebau
artiffisial annymunol o goncrit neu darmac. Caiff coed trefol eu plannu fel arfer
mewn ychydig iawn o bridd, gyda rhai yn cael ychydig iawn o ddwr. Nid yw'n
syndod bod llawer ohonynt yn marw’n ifanc. Mae rhai astudiaethau’'n adrodd eu
bod yn byw am gyn lleied & phedair blynedd ar ddeg ar gyfartaledd.

Mae cymaint o fathau cyffredin o goed trefol yn cael eu plannu oherwydd eu bod
yn gallu ymdopi &'r amodau anodd hyn, ond nid coed brodorol o Brydain yw pob
un o'r rhain. Yn y gogledd-orllewin, erbyn hyn, gelwir amrywiad o'r boplysen ddu
yn boplysen Manceinion, oherwydd ei bod yn tyfu mor dda yn amodau llaith,
huddyglyd y rhannau diwydiannol o Loegr. Ond cafodd rhywogaethau cyffredin
eraill a blannir, fel castanwydden y meirch, eu cyflwyno i Brydain.

Mae'r gymysgedd o rywogaethau a blannir ar strydoedd, ac mewn parciau a
gerddi, sef yr hyn sy’n creu’r ‘goedwig drefol’ fel y'i gelwir gennym, yn cynnal llai o
fywyd gwyllt o lawer na’'n coetiroedd gwreiddiol hynafol, ond mae’n dal i ddarparu
llawer o fanteision i gymdeithas.

Mae coed trefol yn cadw lleoedd yn oer iach, yn tynnu llygredd o'r aer ac yn
amsugno carbon. Galwn y rhain yn wasanaethau ‘ecosystemau’. Er enghraifft,
gall coed leihau’r perygl o lifogydd. Pan fydd hi'n glawio, mae’r glaw hwn yn
disgyn ar ddail a changhennau coed y mae’n fwy tebygol o anweddu ohonynt yn
ol i'r aer, yn hytrach na disgyn ar arwynebau caled, a rhedeg yn syth i mewn i
ddraeniau.

Gyda choed yn lleihau peryglon amgylcheddol fel y rhain, hyd yn oed o ychydig,
gallant hefyd leihau’r costau a gaiff cymdeithas ac unigolion wrth geisio eu rheoli.
Roedd astudiaeth yng Nghasnewydd, yn ne Cymru, wedi asesu bod gwerth coed



yno, o ran eu gwasanaethau ecosystemau blynyddol, yn £2.2 miliwn. Yn
Wrecsam, roedd y gwerth hwn dros £1.4 miliwn y flwyddyn.

Mae coed yn darparu manteision eraill i bobl hefyd. Ceir tystiolaeth gynyddol bod
cael mynediad i fannau gwyrdd, ac yn enwedig coed, yn fanteisiol o ran llesiant
pobl. Yn y cyfamser, mae hen goed mawr yn darparu cysylltiadau & hanes ein
hardaloedd trefol, ac yn gysylltiadau byw &'n gorffennol a’'n diwylliant.

Mae ein gwaith gyda phrifysgolion Loughborough ac Efrog, ynghyd & Forest
Research, wedi dangos y modd y mae pobl yng Nghaerdydd, Efrog a Milton
Keynes yn ystyried bod y gwerthoedd cymdeithasol a diwylliannol hyn yn bwysig,
ac o bosib yn bwysicach na gwaredu llygredd, lleihau’r perygl o lifogydd a storio
carbon, sy’'n haws i'w mesur.

Felly, gan fynd yn &l i'r cwestiwn gwreiddiol, a allai’r coed trefol hyn ddod yn
goedwig?

Yn syfrdanol, er yr amgylcheddau garw, ceir mwy o frigdwf mewn trefi a
dinasoedd nag yn yr ardaloedd cefn gwlad ehangach. Yng Nghymru a Lloegr,
mae canran y brigdwf mewn ardaloedd trefol yn tua 16%, o gymharu & 13% yng
nghefn gwlad. Mewn dinas fel Milton Keynes, mae canran y brigdwf dros 20% ar
gyfartaledd, dyna’r diffiniad o goedwig a ddefnyddir gan sawl sefydliad; mae
canran y brigdwf mewn rhai rhannau o’r ddinas dros 30%.

Ond a allwn ni mewn gwirionedd alw casgliad o goed ar hyd strydoedd, ac mewn
parciau a gerddi, yn goedwig drefol?

Yr ateb yw ‘go brin’, ond efallai y gallwn ddefnyddio’r hyn rydym yn ei wybod am
systemau lled-naturiol i wella cynefinoedd trefol a’'u gwneud nhw'n fwy fel rhai
naturiol.

Mae coedwig yn fwy na dim ond y coed. Mae'n ymwneud &'r rhyngweithiadau a'r
cysylltiadau rhwng rhywogaethau. Mae coedwig yn gynefin dynamig sy’'n newid
drwy gydol yr amser a dros gyfnod o flynyddoedd, sy’n cynnal cymunedau
amrywiol o organebau eraill.

Meddyliwch amdani fel bwrdd cylched, sy’'n cynnwys sawl cydran wahanol. Efallai
bod pob cydran ar waith yn llawn pan gaiff ei phrofi ar ei phen ei hun, ond wnaiff
y gylched ddim gweithio onid yw'r cysylltiadau yn eu lle. Mae ecosystemau sy'n
amrywiol, yn gymhleth ac wedi'u cysylltu'n dda yn gryfach i wrthsefyll pwysau
llygredd a’r newid yn yr hinsawdd.



Er enghraifft, dangosodd ein hymchwil ar loynnod byw mewn coetiroedd trefol sut
mae cymhlethdod adeileddol yn hanfodol o ran cynnal amrywiaeth
rhywogaethau.

Ary cyfan, mae llecynnau mawr o gynefin yn cynnal mwy o rywogaethau na rhai
bach, ond gwelwyd gennym nad yw rhai llecynnau mawr o goetir trefol yn cynnal
cymaint o rywogaethau ag y byddem yn eu disgwyl. Wrth edrych ar ardaloedd
sydd yn cynnal amrywiaeth eang o rywogaethau, sylweddolasom mai'r rhain
oedd y safleoedd coetir mwy cymhleth. Yr hyn rwyf yn ei olygu yn y cyswllt hwn yw
bod ganddynt gymysgedd o goed mawr, uchel, ynghyd & phrysgwydd canolig ac
isel o ran uchder, gan fod hyn yn creu llawer mwy o gilfachau amgylcheddol i
amryw rywogaethau o loynnod byw fodoli ynddynt.

Gyda phobl yn cael lle blaenllaw yn ein tirwedd, wnawn ni fyth ailgreu’r coetiroedd
hynafol cynhanesyddol, ond gallwn wneud llawer i warchod a gwella ein
coedwigoedd trefol.

Mae angen i ni herio ein hunain i fanteisio mwy ar ein mannau gwyrdd trefol, a'u
gwneud nhw mor dda ag y gallant fod i bobl a byd natur. Fel poblogaeth ddynol
sy'n tyfu, mae’r cynnydd o ran trefoli ac effeithiau’r newid yn yr hinsawdd yn rhoi
mwy o bwysau ar ein hamgylchedd. Mae’n bwysicach nag erioed i ni ddysgu gan
fyd natur, a gweithio gyda phobl leol tuag at wella amrywiaeth a chadernid
coedwigoedd trefol.

Os allwn ni gael pethau’'n iawn, fe all ein coedwigoedd trefol fod yn goetiroedd
hynafol y dyfodol.



